
DE CHRISTO PUERO NATO.

) nascitur divinus ipse Filius,

‘é%’ Exordium qui non habet

= Vicesque nescit, gignitur proles tamen
Nullius humani patris,
Natus tenellus permanet semper Deus
Immobilis per saecula:
Tantus Deus, sed et puer; nec numen est
Origine ex hac vilius.
Immensus est, amore qui constringitur
Ac lacte vivit paululo:
Nobis tremendus est tamen iudex potis
Cunis in asperis cubans.
Mirum stupendum est, quod docet nos lucida
Imago Patris optimi;
Nam cuoncta Christus novit et potest quoque,
Duplex sed unus, vir Deus.
Et artifex divinus idem creditur
Atque artls ipsum opus suae,
Quo nectitur quaecumque pars rerum simul:
Tunguntur ima altissimis,
Et spiritus corpusque de nilo citum,
Quod praestat et quod subditur.
Mortalis idem nunc et immortalis est;
Imo pati et mori cupit,
Qui sanguine almo servat humanum genus:
Deus sibi, nobis homo.
Audi preces clementer, infans o Patris
Verbum, Maria quod dedit:
Ostende nobis quaesumus vultum tuum,
Qui visus ipse nos beat.

Ernestus Commer.

